
УСЛОВИ ЗА ПОВИК ЗА ИЗБОР НА НАДВОРЕШЕН КОНСУЛТАНТ/-КА 
ЗА СПРОВЕДУВАЊЕ НА
Анализа за предизвиците со кои се соочуваат биолошките семејства во грижата за децата и причините за прием во алтернативна грижа

СОС Детско село Македонија објавува повик за консултантски услуги за спроведување на истражувачка Анализа за предизвиците со кои се соочуваат биолошките семејства во грижата за децата и причините за прием во алтернативна грижа.

1. Позадина
СОС Детско село Македонија е Здружение на граѓани кое претставува дел од големото семејство на национални здруженија на меѓународната хуманитарна организација „СОС Детски села Интернационал”. Здружението делува и работи на развојни програми од областа на социјална заштита, социјална превенција и детски права. Воедно, сериозно се залага во унапредување на јавните политики и регулативата поврзана со социјалната заштита (Изработка на правилници за регулирање на социјални услуги, изработка на стандарди за згрижувачки семејства, изработка на анализи и предлози за воведување на системот на социјални договори итн.).
За да обезбедиме пристап до одржливи и квалитетни социјални услуги, стандарди во работата на давателите на услуги и олеснет пристап до правата на граѓаните од социјална заштита, потребно е унапредување на јавните политики, регулатива и практика.
Главната цел на проектот е поддршка на процесот на деинституционализација со фокус на подобрување на благосостојбата и развојот на децата во ризик во Северна Македонија, преку зајакнување на регулаторните системи за семејна грижа, поддршка на реинтеграцијата на децата во безбедни семејни средини и јакнење на биолошките семејства во социјален ризик за превенција од запоставување, насилство и отсуство на родителската грижа. Преку специфичните цели и насочени интервенции, проектот ќе се справува со критичните празнини во системот за згрижување, ќе ги унапредува законските и регулаторните рамки, ќе го прошири пристапот до услугите за советување и превенција и ќе обезбедува специјализирана обука за старателите и стручните работници од Центрите за социјална работа како и стручни лица од областа на менталното здравје.
За остварување на главната цел на проектот дефинирани се 4 специфични цели, односно:
1. Унапредување на регулаторната рамка за да се подобри системот за поддршка на згрижувачките семејства и децата во грижа.
Оваа специфична цел се фокусира на развивање на посилна регулаторна основа за згрижување и услуги за поддршка на семејството, вклучувајќи и соодветна буџетска распределба. Тоа пак, би придонело кон разјаснување на улогите и правата на згрижувачите и воспоставување на структуриран процес за реинтеграција на децата од алтернативна грижа во биолошка средина. Дополнително со активностите предвидени за оваа специфична цел ќе се обезбедат појасни јавни политики за згрижувачите, како и одржливо финансирање за социјалните услуги за алтернативна грижа (згрижувачки семејства).
2. Регрутирање на нови згрижувачки семејства за обезбедување на грижа за деца во Скопскиот, Вардарскиот и Југоисточниот плански регион.
Оваа специфична цел се однесува на потребата од повеќе згрижувачки семејства преку промовирање на згрижувањето и развивање алатки за проценка за да се обезбеди соодветен процес на регрутација на згрижувачите. Клучни резултати на оваа специфична цел се регрутирање на најмалку 40 нови згрижувачки семејства во три региони, подлабоко разбирање на јавноста за згрижувањето и алатки за проценка на подготвеноста на згрижувачите.
3. Зајакнување на капацитетите на професионалците и згрижувачите за да се обезбеди квалитет за згрижувањето.
Оваа специфична цел вклучува обуки на стручни лица и згрижувачи за различни методологии чиј фокус е пристап за грижа за деца кој е заснован на знаење и информации за траумата (траума информирана грижа). Обуките ќе вклучат најмалку 137 згрижувачи и професионалци, кои стекнатите вештини ќе ги искористат за унапредување на згрижувањето на децата во алтернативна грижа.
4. Подобрување на пристапот за јакнење на биолошки семејства во социјален ризик преку услуги на советување.
Оваа специфична цел се стреми да го спречи напуштањето и запоставувањето на децата преку зголемување на пристапот до советување за семејствата во ризик и промовирање на свеста за заштита на децата. Преку оваа специфична цел ќе се креира кампања која има за цел да ја информира општата јавност (најмалку 55.000 граѓани) за пристапот на позитивно родителство. Дополнително ќе се отворат и две нови советувалишта во Кавадарци и Струмица со цел да се зголемат ресурсите за поддршка на биолошките семејства и во другите региони освен во Скопскиот, каде СОС ДС веќе има две советувалишта. Советувалиштата ќе обезбедат поддршка за најмалку 220 родители и деца од биолошки семејства во ризик.
2. Цел на анализата 
Целта на оваа анализа е насочена кон истражување на предизвиците со кои се соочуваат биолошките семејства во Македонија во грижата за децата и обезбедување на нивна добросостојба. Оваа анализа треба да ги процени и причините поради кои децата од семејства во социјален ризик се сместуваат во алтернативна грижа.
Анализата ќе опфати осум статистички региони во земјата, поточно, опфаќајќи ги градовите во кои има Меѓуопштински Центри за социјална работа и тоа: Берово, Битола, Македонски Брод, Виница, Валандово, Гевгелија, Гостивар, Дебар, Делчево, Демир Хисар, Крушево, Куманово, Крива Паланка, Кочани, Кичево, Кавадарци, Кратово, Неготино, Охрид, Прилеп, Пробиштип, Ресен, Радовиш, Скопје, Струга, Струмица, Свети Николе, Велес, Тетово и Штип.
Целта на истражувањето ќе се рефлектира во обезбедување на научни знаења врз основа на кои можат да се преземат општествени мерки во насока на јакнење на биолошките семејства во нивната родителска улога и обезбедување на квалитетна грижа за своите деца, како и преземање на пошироки интервенции во социјалната заштита и политика која треба да осигура регулатива која ќе го поддржува јакнењето на биолошките семејства кои се основна клетка во општеството за соодветна грижа за децата и поддршка на нивниот развој со цел создавање на граѓани кои ќе придонесуваат во креирање на одржливи заедници.
3. Клучни области / теми
· Истражувањето ќе се фокусира на биолошки семејства и деца во социјален ризик. Исто така, ќе вклучува придонес од старатели и професионалци кои работат во Центрите за социјална работа. Учеството на децата кои моментално се во алтернативна грижа ќе биде олеснето во согласност со етичките упатства за истражувања кои вклучуваат деца.
· Социјална заштита на деца и млади (без родители и родителска грижа, во социјални ризици, попреченост, жртви на насилство и трговија со деца, социјална инклузија) во меѓународни рамковни документи, директиви, и конвенции;
· Перспектива на Детски права;

4. Методологии
Консултантот преку методите  на тестирање, со двете техники: анкета и интервју вклучувајќи и организирање на фокус групи. како и со користење на оперативните методи за собирање на податоци и тоа метод за анализа на содржината на документите ќе обезбеди квантитативни - показатели за величини, количество, фреквенција, густина и квалитативни - индикатори на квалитет, својства, особини, за предизвиците со кои се соочуваат биолошките семејства во грижата за децата и причините за сместување во алтернативна грижа.
Со користење на фокус групи ќе се овозможи:
Откривање на спектарот на идеи или чувства што ги имаат биолошките семејства во врска со предизвиците со кои се соочуваат во грижата за децата и причините за прием во алтернативна грижа.
Ќе се разберат разликите во перспективите меѓу групите и категориите биолошки семејства како и предизвиците со кои се соочуваат вклучувајќи и јасна дистинкција на истите.
Со фокус групите во сите плански региони ќе се екстрахираат информации за да осмисли опсежно квантитативно истражување.
Со фокус групите ќе се добијат информации што ќе помогнат за разјаснување на веќе прибраните квантитативни податоци.
Регрутирањето на учесниците ќе вклучува одредување кои типови биолошки семејства идентификувани од страна на ЦСР може да ни ги дадат потребните информации и одредување на бројот на групите со кои треба да се работи. 
Ќе се опфатат минимум (8) осум фокус групи.
Учесниците во фокус групите ќе треба да бидат регистрирани во ЦСР од сите осум плански региони.
Фокус групите ќе опфатат корисници од различни категории на ризици присутни во евиденцијата од ЦСР за кои ЦСР има надлежност.
 Големината на фокус групите ќе се движи од 10-12 учесници.
 Консултантот ќе биде задолжен за осмислување на почетни, воведни, преодни, клучни и завршни прашања за фокус групите со цел соодветно спроведување на анализата.
5. Клучни резултати:
Надворешниот експерт ќе се посвети на следниве клучни резултати: 
· Извештај од анализа на бројот и видот на причинските фактори кои како предизвици влијаат врз биолошките семејства во грижата за децата и причинските фактори за сместување на децата во алтернативна грижа.
· Предлог на социјални услуги и механизми за поддршка со кои ќе се обезбеди надминување на откриените социјалните ризици со кои се соочуваат семејствата во грижата за децата согласно законот за социјална заштита и меѓународните рамковни документи.
Брак и семејство; 
· Жртва на семејно насилство, 
· Сторител на семејно насилство 
и во областа на Заштита на деца; 
· Дете без родители и родителска грижа
· Дете со попреченост
· Дете во ризик
· Дете во судир со закон
· Малолетно лице под старателство
· Надзор над вршење на родителско право
· Одземање на родителско право и 
· Посвојување
Се очекува опфат од 1% на идентификувани испитаници по град од 8те плански региони за спроведување на истражувањето.
Резултатите од истражувањето ќе придонесат за подигање на свеста за превентивните мерки, поддршка на биолошките семејства во социјален ризик и зајакнување на нивниот капацитет за задржување на децата во биолошка семејна средина и осигурување на квалитетна родителска грижа. Тие, исто така, ќе обезбедат основа за дефинирање и институционализирање на реинтеграцијата на децата во биолошка средина како структуриран процес. Исто така, наодите ќе ја истакнат важноста од воспоставување независен регулаторен механизам (контролен механизам) за сместување на деца во алтернативна грижа.
6. Временска рамка
Анализата треба да биде спроведена во периодот Септември – Ноември 2025 година. 
· 2 недели подготовка
· 5 недели за собирање на податоци
· 2 недели за анализа и пишување извештај
· 1 недела презентација
7. Исплата
Исплатата ќе се изврши во период од 15 дена по поднесувањето на конечната верзија на документите на англиски и македонски јазик, за СОС Детско село.
8. Профил и задачи на надворешниот консултант  
При изборот на консултант/-ка ќе се земат предвид следниве услови: 
· Докажано искуство во подготовка на истражувања и анализи поврзани со социјалната заштита и политика; 
· Компетентност и искуство во спроведување на социјални истражувања; 
· Искуство во партиципативни истражувачки метода, собирање на податоци, компаративна анализа на податоци и примена на методологии во истражување;
· Одлични аналитички, истражувачки и вештини за пишување на извештаи;
· Добро владеење на англискиот јазик.
· Ниво на квалификациите – Магистерски студии
Задачи: 
· Подготовка на план и дизајн на процесот на собирање на податоци; 
· Идентификување на клучната документација која ќе се анализира;
· Идентификување на главните чинители кои ќе бидат консултирани/вклучени во процесот;
· Планирање и дизајн на методите на собирање на податоци;
· Собирање и организација на релевантни податоци и информации;
· Подготовка на нацрт извештаи (плус можна придружна документација), кои потоа ќе се презентираат пред Нарачателот; 
· Доставување на конечни извештаи со заклучоци и препораки со соодветен графички приказ на истите.
· Идентификација на социо-економските, здравствените, психо-социјалните и правните фактори што влијаат на капацитетот на семејствата за грижа за децата.
· Анализа на пристапот до услугите за поддршка на семејствата.
· Детектирање на клучните причини за прием на деца во алтернативна грижа.
· Подготовка на препораки за унапредување на политиките, услугите и практиките за поддршка и превенција.
· Истражувачки план со Методологија и временска рамка.
· Извештај од теренско истражување.
· Конечен аналитички извештај со наоди и препораки.
9. Краен рок и услови за аплицирање
Заинтересираните кандидати и / или институции/организации најдоцна до 31 Август 2025 година треба да достават:
1. Писмо за изразување на интерес;
2. Кратка биографија / Curriculum vitae;
3. Краток опис на предлогот. Краток опис на методологијата на истражување, која треба да содржи информации за пристапот во истражувањето. Условите на повикот обезбедени од СОС Детско село ги содржат основните информации за креирање на предлогот;
4. Финансиска понуда, која содржи број на консултантски денови потребни за завршување на работата; - со сите вклучени трошоци (патни и административни) потребни за истражувањето 
5. Референтна листа на претходни слични ангажмани;
Документите потребно е да се достават електронски со предмет на пораката: Повик за избор на консултант за Анализа за предизвиците со кои се соочуваат биолошките семејства во грижата за децата и причините за прием во алтернативна грижа на:  kristina.dimitrievska@sos.org.mk. најдоцна до 14  Септември 2025 година. 

